
MT 1  MT 

REGOLAMENT TAL-KUMMISSJONI (UE) .../... 

ta'XXX 

li jemenda r-Regolament (UE) 2023/1803 fir-rigward tal-Istandard Internazzjonali ta’ 

Rapportar Finanzjarju 18 

(Test b’rilevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (KE) Nru 1606/2002 tal-Parlament Ewropew u tal-Kunsill 

tad-19 ta’ Lulju 2002 rigward l-applikazzjoni ta’ standards internazzjonali tal-kontabilità1, u 

b’mod partikolari l-Artikolu 3(1) tiegħu, 

Billi: 

(1) Permezz tar-Regolament tal-Kummissjoni (UE) 2023/18032 ġew adottati ċerti standards 

internazzjonali tal-kontabilità u interpretazzjonijiet li kienu jeżistu fit-8 ta’ Settembru 

2022. 

(2) Fid-9 ta’ April 2024, il-Bord dwar l-Istandards Internazzjonali tal-Kontabilità ħareġ l-

Istandard Internazzjonali ta’ Rapportar Finanzjarju 18 Preżentazzjoni u Divulgazzjoni 

fir-Rapporti Finanzjarji (“IFRS 18”) bl-għan li jtejjeb l-informazzjoni kkomunikata fir-

rapporti finanzjarji, b’enfasi fuq l-informazzjoni fir-rapport tal-profitt jew telf. 

(3) L-IFRS 18 irawwem ir-rapportar tal-prestazzjoni finanzjarja billi jiżgura li l-kumpaniji 

jiddivulgaw informazzjoni rilevanti li tirrappreżenta fedelment l-assi, l-

obbligazzjonijiet, l-ekwità, l-introjtu u l-ispejjeż tagħhom. Dan jippermetti lill-

investituri jieħdu deċiżjonijiet aktar infurmati li jwasslu għal allokazzjonijiet aħjar tal-

kapital u jikkontribwixxu għall-istabbiltà finanzjarja fit-tul. 

(4) L-IFRS 18 isaħħaħ il-kwalità tar-rapportar finanzjarju b’mod partikolari billi jirrikjedi 

s-subtotali definiti tal-kumpaniji fir-rapport tal-profitt jew telf; id-divulgazzjoni dwar 

miżuri ta’ prestazzjoni definiti mill-maniġment; u ż-żieda ta’ prinċipji ġodda għall-

aggregazzjoni u d-diżaggregazzjoni tal-informazzjoni.  

(5) L-adozzjoni tal-IFRS 18 timplika b’konsegwenza, emendi għall-istandards jew għall-

interpretazzjonijiet tal-istandards li ġejjin: IFRS 1 Adozzjoni għall-Ewwel Darba ta’ 

Standards Internazzjonali ta’ Rapportar Finanzjarju, IFRS 2 Pagament Ibbażat fuq l-

Ishma, IFRS 3 Kombinamenti ta’ Negozji, IFRS 5 Assi Mhux Kurrenti Miżmuma għall-

Bejgħ u Operazzjonijiet li Ma Tkomplewx, IFRS 6 Esplorazzjoni għal Riżorsi Minerali 

u l-Evalwazzjoni Tagħhom, IFRS 7 Strumenti Finanzjarji: Divulgazzjonijient, IFRS 8 

Segmenti tal-Operat, IFRS 9 Strumenti Finanzjarji, IFRS 10 Rapporti Finanzjarji 

Konsolidati, IFRS 11 Arranġamenti Konġunti, IFRS 12 Divulgazzjoni ta’ Interessi 

f’Entitajiet Oħra, IFRS 13 Kejl tal-Valur Ġust, IFRS 15 Dħul minn Kuntratti mal-

                                                 
1 ĠU L 243, 11.9.2002, p. 1, ELI: http://data.europa.eu/eli/reg/2002/1606/oj.  
2 Ir-Regolament tal-Kummissjoni (UE) 2023/1803 tat-13 ta’ Settembru 2023 li jadotta ċerti standards 

internazzjonali tal-kontabbiltà f’konformità mar-Regolament (KE) Nru 1606/2002 tal-Parlament 

Ewropew u tal-Kunsill (ĠU L 237, 26.9.2023, p. 1, ELI: http://data.europa.eu/eli/reg/2023/1803/oj). 

http://data.europa.eu/eli/reg/2002/1606/oj
http://data.europa.eu/eli/reg/2023/1803/oj

Klijenti, IFRS 16 Lokazzjonijiet, IFRS 17 Kuntratti tal-Assigurazzjoni, Standard 

Internazzjonali tal-Kontabilità (‘IAS’) 2 Inventarji, IAS 7 Rapport tal-Flussi tal-Flus, 

IAS 8 Politika tal-Kontabbiltà, Bidliet fl-Istimi tal-Kontabbiltà u Erruri, IAS 10 

Avvenimenti wara l-Perjodu tar-Rapportar, IAS 12 Taxxi fuq l-Introjtu, IAS 16  

Proprjetà, Impjanti u Tagħmir, IAS 19 Benefiċċji għall-Impjegati, IAS 20 Kontabbiità 

għall-Għotjiet tal-Gvern u Divulgazzjoni tal-Assistenza mill-Gvern, IAS 21 L-Effetti tat-

Tibdil fir-Rati tal-Kambju, IAS 24 Divulgazzjonijiet dwar Partijiet Relatati, IAS 26 

Kontabbiltà u Rappurtar minn Pjanijiet ta’ Benefiċċju tal-Irtirar, IAS 27 Rapporti 

Finanzjarji Separati, IAS 28 Investimenti f’Kumpaniji Assoċjati u Impriżi Konġunti, 

IAS 29 Rapportar Finanzjarju f’Ekonomiji Iperinflazzjonarji, IAS 32 Strumenti 

Finanzjarji: Preżentazzjoni, IAS 33 Qligħ għal Kull Sehem, IAS 34 Rapportar 

Finanzjarju Interim, IAS 36 Indeboliment tal-Assi, IAS 37 Provvedimenti, 

Obbligazzjonijiet Kontinġenti u Assi Kontinġenti, IAS 38 Assi Intanġibbli, IAS 40 

Proprjetà għall-Investiment, IAS 41 Agrikolutura, Interpretazzjonijiet tal-Kumitat tal-

Interpretazzjoni Internazzjonali tar-Rapportar Finanzjarju (‘IFRIC’) 1 Bidliet fl-

Obbligazzjonijiet Eżistenti tad-Dekummissjonar, Restawr u Obbligazzjonijiet Simili, 

IFRIC 2 Ishma ta' Membri f'Entitajiet Kooperattivi u Strumenti Simili, IFRIC 5 Drittijiet 

għal Interessi li jirriżultaw minn Fondi għad-Dekummissjonar, Restawr u 

Riabilitazzjoni Ambjentali, IFRIC 6 Obbligazzjonijiet li jinħolqu minn Parteċipazzjoni 

f’Suq Speċifiku — Skart ta’ Tagħmir Elettriku u Elettroniku, IFRIC 12 Arranġamenti 

għall-Konċessjoni ta' Servizzi, IFRIC 14 IAS 19 – Il-Limitu fuq Assi ta’ Benefiċċju 

Definit, Rekwiżiti ta’ Finanzjament Minimu u l-Interazzjoni Tagħhom, IFRIC 16 

Ħeġġijiet ta’ Investiment Nett f’Operazzjoni Barranija, IFRIC 17 Distribuzzjonijiet ta’ 

Assi Mhux Flus lis-Sidien, IFRIC 19  Eżawriment tal-Obbligazzjonijiet Finanzjarji 

permezz ta’ Strument ta’ Ekwità, IFRIC 20 Kostijiet tat-Tneżżigħ fil-Fażi tal-

Produzzjoni ta’ Minjiera tas-Superfiċe, IFRIC 21 Imposti, IFRIC 22 Tranżazzjonijiet 

f’Munita Barranija u Korrispettiv bil-Quddiem, IFRIC 23 Inċertezza dwar it-

Trattamenti tat-Taxxa fuq l-Introjtu, u Interpretazzjonijiet  tal-Kumitat tal-

Interpretazzjoni tal-Istandards (‘SIC’)‑ 7 Introduczzjoni tal-Euro, SIC‑ 10 Assistenza 

mill-Gvern – l-Ebda Relazzjoni Speċifika mal-Attivitajiet tal-Operat, SIC‑ 25 Taxxi fuq 

l-Introjtu— Bidliet fl-Istat tat-Taxxa ta' Entità jew l-Azzjonisti Tagħha, SIC‑ 29 

Arranġamenti għall-Konċessjoni ta’ Servizzi: Divulgazzjonijiet u SIC‑ 32 Assi 

Intanġibbli — Kostijiet tas-Siti Web. 

(6) Barra minn hekk, dan jimplika bħala konsegwenza l-irtirar tal-IAS 1 Preżentazzjoni tar-

Rapporti Finanzjarji. 

(7) Wara konsultazzjoni mal-grupp konsultattiv Ewropew għar-rapportar finanzjarju, l-

EFRAG (European financial reporting advisory group), il-Kummissjoni kkonkludiet li 

l-IFRS 18 jissodisfa l-kundizzjonijiet għall-adozzjoni stipulati fl-Artikolu 3(2) tar-

Regolament (KE) Nru 1606/2002. 

(8) Għalhekk, jenħtieġ li r-Regolament (UE) 2023/1803 jiġi emendat skont dan. 

(9) Il-miżuri previsti f’dan ir-Regolament huma f’konformità mal-opinjoni tal-Kumitat 

Regolatorju dwar il-Kontabbiltà, 

ADOTTAT DAN IR-REGOLAMENT: 

Artikolu 1 

L-Anness tar-Regolament (UE) 2023/1803 huwa emendat kif ġej:  

(1) L-Istandard Internazzjonali tar-Rapportar Finanzjarju (“IFRS”) 18 

Preżentazzjoni u Divulgazzjoni f’Rapporti Finanzjarji (“IFRS 18) jiddaħħal kif 

stipulat fl-Anness ta’ dan ir-Regolament; 

(2) IFRS 1 Adozzjoni għall-Ewwel Darba ta’ Standards Internazzjonali ta’ 

Rapportar Finanzjarju, IFRS 2 Pagament Ibbażat fuq l-Ishma, IFRS 3 

Kombinamenti ta’ Negozji, IFRS 5 Assi Mhux Kurrenti Miżmuma għall-Bejgħ u 

Operazzjonijiet li Ma Tkomplewx, IFRS 6 Esplorazzjoni għal Riżorsi Minerali u 

l-Evalwazzjoni Tagħhom, IFRS 7 Strumenti Finanzjarji: Divulgazzjonijient, 

IFRS 8 Segmenti tal-Operat, IFRS 9 Strumenti Finanzjarji, IFRS 10 Rapporti 

Finanzjarji Konsolidati, IFRS 11 Arranġamenti Konġunti, IFRS 12 

Divulgazzjoni ta’ Interessi f’Entitajiet Oħra, IFRS 13 Kejl tal-Valur Ġust, IFRS 

15 Dħul minn Kuntratti mal-Klijenti, IFRS 16 Lokazzjonijiet, IFRS 17 Kuntratti 

tal-Assigurazzjoni, Standard Internazzjonali tal-Kontabilità (‘IAS’) 2 Inventarji, 

IAS 7 Rapport tal-Flussi tal-Flus, IAS 8 Politika tal-Kontabbiltà, Bidliet fl-

Istimi tal-Kontabbiltà u Erruri, IAS 10 Avvenimenti wara l-Perjodu tar-

Rapportar, IAS 12 Taxxi fuq l-Introjtu, IAS 16  Proprjetà, Impjanti u Tagħmir, 

IAS 19 Benefiċċji għall-Impjegati, IAS 20 Kontabbiità għall-Għotjiet tal-Gvern 

u Divulgazzjoni tal-Assistenza mill-Gvern, IAS 21 L-Effetti tat-Tibdil fir-Rati 

tal-Kambju, IAS 24 Divulgazzjonijiet dwar Partijiet Relatati, IAS 26 

Kontabbiltà u Rappurtar minn Pjanijiet ta’ Benefiċċju tal-Irtirar, IAS 27 

Rapporti Finanzjarji Separati, IAS 28 Investimenti f’Kumpaniji Assoċjati u 

Impriżi Konġunti, IAS 29 Rapportar Finanzjarju f’Ekonomiji Iperinflazzjonarji, 

IAS 32 Strumenti Finanzjarji: Preżentazzjoni, IAS 33 Qligħ għal Kull Sehem, 

IAS 34 Rapportar Finanzjarju Interim, IAS 36 Indeboliment tal-Assi, IAS 37 

Provvedimenti, Obbligazzjonijiet Kontinġenti u Assi Kontinġenti, IAS 38 Assi 

Intanġibbli, IAS 40 Proprjetà għall-Investiment, IAS 41 Agrikolutura, 

Interpretazzjonijiet tal-Kumitat tal-Interpretazzjoni Internazzjonali tar-

Rapportar Finanzjarju (‘IFRIC’) 1 Bidliet fl-Obbligazzjonijiet Eżistenti tad-

Dekummissjonar, Restawr u Obbligazzjonijiet Simili, IFRIC 2 Ishma ta' Membri 

f'Entitajiet Kooperattivi u Strumenti Simili, IFRIC 5 Drittijiet għal Interessi li 

jirriżultaw minn Fondi għad-Dekummissjonar, Restawr u Riabilitazzjoni 

Ambjentali, IFRIC 6 Obbligazzjonijiet li jinħolqu minn Parteċipazzjoni f’Suq 

Speċifiku — Skart ta’ Tagħmir Elettriku u Elettroniku, IFRIC 12 Arranġamenti 

għall-Konċessjoni ta' Servizzi, IFRIC 14 IAS 19 – Il-Limitu fuq Assi ta’ 

Benefiċċju Definit, Rekwiżiti ta’ Finanzjament Minimu u l-Interazzjoni 

Tagħhom, IFRIC 16 Ħeġġijiet ta’ Investiment Nett f’Operazzjoni Barranija, 

IFRIC 17 Distribuzzjonijiet ta’ Assi Mhux Flus lis-Sidien, IFRIC 19  Eżawriment 

tal-Obbligazzjonijiet Finanzjarji permezz ta’ Strument ta’ Ekwità, IFRIC 20 

Kostijiet tat-Tneżżigħ fil-Fażi tal-Produzzjoni ta’ Minjiera tas-Superfiċe, IFRIC 

21 Imposti, IFRIC 22 Tranżazzjonijiet f’Munita Barranija u Korrispettiv bil-

Quddiem, IFRIC 23 Inċertezza dwar it-Trattamenti tat-Taxxa fuq l-Introjtu, u 

Interpretazzjonijiet  tal-Kumitat tal-Interpretazzjoni tal-Istandards (‘SIC’)‑ 7 

Introduczzjoni tal-Euro, SIC‑ 10 Assistenza mill-Gvern – l-Ebda Relazzjoni 

Speċifika mal-Attivitajiet tal-Operat, SIC‑ 25 Taxxi fuq l-Introjtu— Bidliet fl-

Istat tat-Taxxa ta' Entità jew l-Azzjonisti Tagħha, SIC‑ 29 Arranġamenti għall-

Konċessjoni ta’ Servizzi: Divulgazzjonijiet u l-SIC-32 Assi Intanġibbli — 

Kostijiet tas-Siti Web huma emendati f’konformità mal-IFRS 18 kif stipulat fl-

Anness ta’ dan ir-Regolament. 

(3) L-IAS 1 Preżentazzjoni tar-Rapporti Finanzjarji jitħassar. 

Artikolu 2 

Kull kumpanija għandha tapplika l-emenda msemmija fl-Artikolu 1, mhux aktar tard mid-data 

tal-bidu tal-ewwel sena finanzjarja tagħha li tibda fl-1 ta’ Jannar 2027 jew wara. 

Artikolu 3 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu 

f’Il-Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, 

 Għall-Kummissjoni 

 Il-President 

 Ursula VON DER LEYEN 

